
= A

::hl

L
Py BT
.

MALTA

QORTI CIVILI
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta tat-13 ta' April, 2007

Citazzjoni Numru. 223/2005

_VS_

[I-Qorti;
Rat i¢-Citazzjoni pprezentata fil-5 ta’ Lulju, 2005 li permezz
taghha l-attrici esponiet bir-rispett:

llli |-attrici zzewget lill-konvenut fit-28 ta’ April, 2001 (Dok.
A).

llli I-kontendenti ghandhom tarbija X, i twieldet fl-14 ta’
Awissu, 1999 (Dok. B).

llli I-kunsens tal-partijiet ghal dan iz-zwieg kien vizzjat
b’difett serju ta’ diskrezzjoni ta’ gudizzju fuq il-hajja
mizzewda jew fuq id-drittijiet u dmirijiet essenzjali taghha;

U illi |-kunsens tal-partijiet kien inkiseb b’eskluzjoni
pozittiva taz-zwieq innifsu jew ta’ xi wiehed jew aktar mill-
elementi essenzjali tal-hajja mizzewga;

U illi, ghalhekk, |-imsemmi zwie§ huwa null skond it-
termini tal-arikolu 19 (1) (d) u/jew (f) u/jew (h) tal-Kapitolu
255 tal-Ligijiet ta’ Malta li Jirregola z-Zwigijiet.

Jghid ghalhekk, il-konvenut ghaliex m’ghandhiex din il-
Qorti:

1. tiddikjara u tiddeciedi illi z-zwieg ikkuntrattat bejn |-
attri¢i u I-konvenut huwa null u bla effett.

Bl-ispejjez kontra |-konvenut li huwa ndunt sabiex jidher in
subizzjoni.

Rat id-dikjarazzjoni ta’ I-attrici mahlufa u I-lista tax-xhieda.

Rat in-nota ta’ |-ec¢¢ezzjonijiet tal-konvenut ipprezentata
fil-5 ta’ Awissu, 2005 li permezz taghha ec¢cepixxa:

1. llli t-talba attrici sabiex iz-zwieg ikkontrattat
bejn il-partijiet fit-28 ta’ April, 2001 jigi dikkjarat null u bla
effett hija infondata fil-fatt u fid-dritt u ghandha tigi
michuda bl-ispejjez kontra I-istess attrici.

2. Salv e¢¢ezzjonijiet ulterjuri.

Rat id-dikjarazzjoni tal-konvenut mahlufa u I-lista tax-
xhieda.

Rat I-atti processwali.

Rat l-affidavits tal-partijiet u ta’ omissis.
Semghet xhud u I-kontro-ezamijiet relattivi.

Rat il-verbal tas-seduta tat-2 ta’ Marzu, 2007 illi permezz
tieghu I-kawza thalliet ghas-sentenza.

Ikkunsidrat;

llli I-attrici ged titlob l-annullament taz-zwieg kontrattat
bejn il-partijiet fit-28 ta’ April, 2001 a bazi tal-artiklu 19 (1)
(d), (f) u (h) tal-Kapitlu 255 tal-Ligijiet ta’ Malta. ll-konvenut
ged jikkontesta t-talba u f’kull kaz kif dejjem irritenew il-
Qrati Maltin; “F’'materja ta’ zwieg illi huwa ta’ ordni
pubbliku, ma tistax taghmilha daqshekk facli li parti
tirrepeti kliem il-ligi u I-parti |-ohra tammetti u b’hekk
Jirrendu z-zwieg annullabbli bl-iktar mod facli u espedjenti.
Hawn ma ahniex fil-kamp ta’ kreditu likwidu jew
responsabilita’ ta’ xi kollizioni imma fkamp I-iktar delikat u
serju u I-Qorti ma tistax thalli nies li kappriccozament wara
xi zmien ta’ zwieg jiddeciedu illi kellhom nuqqas ta’
diskrezzjoni fuq iz-zwieg u meta jkollhom siehba jew
sieheb iehor jergghu jakkwistaw malajr din id-diskrezzjoni
u jsiru maturi. Fejn jirrizultaw verament ragunijiet ghall-
annullament tieghu |-istess zwieg ghandu jigi annullat
pero’ dan ma ghandux ikun sabiex jigu akkomodati I-
kapric¢i ta’ dak jew I-iehor. Ghalhekk il-kawzali ghall-
annullament ghandha firrizulta ¢ara u minghajr dubbju.”
(Anna _Tonna vs Alexander Tonna deciza mill-Qorti ta’ I-
Appell fis-6 ta’ Novembru, 1991).

L-artikolu citat mill-attri¢i jirrigwardjaw;

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-
drittijiet u dmirijiet essenzjali taghha jew b’anomalija serja
psikologika li

taghmilha impossibbli li dik il-parti taqdi |-obbligazzjonijiet
essenzjali taz-zwieg;

19 (1) (f) — li I-kunsens ta’ xi parti jkun inkiseb b’eskluzjoni
pozittiva taz-zwieg jew xi element essenzjali tieghu, jew
tad-dritt ghall-att taz-zwieg.

19 (1) (h) — li I-konvenut ma kellux fiz-zmien taz-zwieg il-
fakoltajiet jew rieda bizzejjed biex johloq kunsens ghaz-
zwieq;

Mill-provi mressga mill-partijiet jidher li l-attrici ltaqghet
mal-konvenut meta kellha hmistax (15)-il sena u zzewget
wara li fl-1999 ta’ sbatax (17)-il sena kellha tarbija
minghand il-konvenut. Ghalhekk izzewget ta’ dsatax (19)-
il sena. Tghid illi I-konvenut gatt ma kien ta appogg
ghaliha fi zmien it-tqala. F’dak iz-zmien il-konvenut kellu
problemi biex jibga’ Malta ghaliex ma kellux permess
jogghod hawn Malta u skond l-attrici nghataw parir li
jizzewgu biex ikun jista’ jibga’. Meta zzewgu pero’ I-
problemi baqgghu maghhom ghaliex skond l-istess attrici I-
konvenut qatt ma kien jaghti kasha u baqga’ jghix hajja ta’
guvni. Tghid testwalment illi “kieku ma kienx hemm din il-
kwistjoni li Lotfi se jitke¢ca ma kontx nizzewgu.” Ghamlet
dan kontra |-parir ta’ missierha li mill-bidu kien kontra din
ir-relazzjoni. Il-konvenut jichad dan kollu u jghid li huwa
dejjem kellu permess jahdem Malta.

Kif fakkret ricentement il-Qorti tal-Appell fis-sentenza fil-
kawza fl-ismijiet Kif fakkret ricentement il-Qorti tal-Appell
fis-sentenza fil-kawza fl-ismijiet Sylvia Zammit vs Heleno
Zammit (13 ta’ Frar, 2007) “Fl-ewwel lok hija rilevanti I-
osservazzjoni li onus probandi ei qui dici non ei negat
u konformament ma’ dan il-princ¢ipju kardinali fmaterja ta’
provi, l-oneru tal-prova jirrisjedi fuq il-parti li tallega. Multo
magis fkazijiet bhal dawn in disamina fejn tezisti fil-ligi
presunzjoni dwar il-validita’ tal-kuntratt taz-zwieg, sakemm
ma Jigix muri I-kuntrarju bi prova sodisfacenti li jezistu,
wiehed jew aktar, mir-ragunijiet

espressament kontemplati fil-/igi. (Appell - Joseph Zammit
vs Bernardette Zammit (deciza - 27 ta’ Jannar, 2006);

[I-Qorti kompliet tghid illi gie osservat fil-kawza Josette
Spiteri_vs George Spiteri (Vol LXXXV-1I-81) li “Jinsab
assodat fil-gurisprudenza Ii jkun hemm difett serju ta’
diskrezzjoni kemm il-darba jirrizulta Ii fil-mument tal-ghoti
ta’ kunsens parti jew ohra tkun priva b’'mod sostanzjali
ossija gravi, minn dik il-fakolta’ kritiko-estimattiva jew
kritika valutattiva dwar |-oggett tal-kunsens taz-zwieg jew
minn dik il-maturita’ affettiva Ili hija presuppost ghall-
ghazla libera dwar I-imsemmi oggett. Ghalhekk difett serju
ta’ diskrezzjoni ta’ gudizzju mhux semplicement nuqgqas
ta’ hsieb jew nuqqas ta’ riflessjoni; anqas ma |ffisser li
wiehed jaghmel ghaZliet jew jiehu decizjoni zbaljata (infatti
decizjoni jew ghazla zbaljata hi perfettament kompatibbli
ma’ diskrezzjoni ta’ gudizzju — PA Camilleri vs Camilleri
deciza fil-21 ta’ Novembru, 1995). Li parti fiz-zwieg ma
tkunx fehmet sufficjentement fis-sens li ma tkunx hasbet
bizzejjed jew ma tkunx irriflettiet bizzejjed fuq il-hajja
mizzewga jew fuq drittijiet jew dmirijiet essenzjali tal-hajja
mizzewga ma jammontax ghal difett serju ta’ diskrezzjoni
(PA Selina Vella Haber vs Joseph Gatt deciza fil-15 ta’
April, 1996). Biex ikun hemm in-nuqqas jew difett serju ta’
diskrezzjoni ta’ gudizzju kif ravvizat fl-artiklu 19 (1) (d) irid
ikun hemm |-inkapacita’ psikika (mhux necessarjament
anomalija psikologika fis-sens mediku/psikjatriku) jew
kostituzzjonali li wiehed jaghraf u jirrifletti u li jiddeciedi I-
liberament fuq l-oggett tal-kunsens matrimonjali.

Konformament mal-premess sabiex |-azzjoni attrici
tirnexxi fuq il-kawzali jehtieg Ii jigi pruvat sodisfacentement
li filk-mument tal-ghoti tal-kunsens il-partijiet jew wiehed
minnhom kien affett minn difett serju ta’ diskrezzjoni fuq il-
hajja matrimonjali u fuq id-drittijiet u dmirijiet essenzjali li
din timporta. ‘In altri termini e’ necessaria la discrezione
non tanto per latto in se al momento di emettere il
consenso, quanto per gli impegni che da

quell’atto derivano, una discrezione che impegni per il
futuro ‘Bersini — Citat fil-kawza Angela Spiteri Selvagqgi vs
Joseph Spiteri dec¢iza mill-Prim’Awla fl-4 ta’ Novembru,
1994). L-obbligazzjonijiet essenzjali fil-hajja matrimonjali
huma bazati fuq il-kuncett ta’ unjoni permanenti,
esklussiva u rrevokabbli diretta ghal komunjoni ta’ hajja u
I-prokreazzjoni u t-trobbija tal-ulied. Din il-kapacita’, Ii hu
jassumi dawn |-obbligi ghandha tezisti fiz-zewg patrtijiet
(PA Charles Atkins vs Matilde Atkins deciza 2 ta’ Ottubru,
2003).

J

Izda la decizjoni zbaljata u lanqas kull stat ta’ immaturita
ma huma sufficjenti biex jintegraw dan il-caput nullitatis.
Ma hemmx bzonn Ii parti jkollha xi livell gholi ta’ maturita’
Jew edukazzjoni izda ta’ I-inqas il-livell irid ikun li dik |-
istess parti tkun kapaci taghmel il-valutazzjoni shiha,
ponderata u libera dwar iz-zwieg u dwar id-drittijiet u
dmirijiet essenzjali taz-zwieg (PA Melanie Borg vs Joseph
Borg deciza 29 ta’ Ottubru, 2003).”

Ghar-rigward tal-kawzali bazata fuq il-paragrafu (f) In
kwistjoni |-Qorti tal-Appell i¢citat is-sentenza fil-kawza
Brigitte Veneziani Broccia vs Dr. Joseph Sammut nomine
deciza fid-9 ta’ Dicembru, 2002 u galet li s-“simulazzjoni
tiehu I-forma ta’ dak Ii fid-dutrina civili hu deskritt bhala
colorem habet substantiam vero nullam li b’konsegwenza
jirrendi |-kuntratt bhala interament fittiziu. lkun hemm
simulazzjoni meta fil-mument tal-ghoti tal-kunsens
matriminali, parti jew it-tnejn, esternament turi li ged taghti
I-kunsens matriminjali izda internament u b’att pozittiv tal-
volonta’ taghha tkun qed tichad il-kunsens ghal dak iz-
zwieg jew tkun qged teskludi xi element jew proprjeta’
essenzjali ghaz-zwieg.” (PA Muscat vs Borg Grech — 14
ta’ Awwissu, 1995 u Alfred Tonna vs Maria Tonna — 31 ta’
Jannar, 1996).

Fil-kaz in ezami |-Qorti thoss li wiehed ghandu jara I-
kuntest kollu ta’ dak li wassal ghaz-zwieg. L-attri¢i kienet
ghadha tifla

meta welldet it-tarbija minn mal-konvenut izda ma
zzewg@ux mill-ewwel. Madankollu wiehed jithem i s-
sitwazzjoni taghha, meta kienet ghadha tfajla ta’ sabatax
(17)-il senau b’tarbija xi ggorr, ma Kinittx facli u wiehed
jasal biex jacc¢etta li fic-Cirkostanzi taghha ma kellhiex id-
diskrezzjoni necessarja biex tiehu decizjoni hekk
importanti. Kif inghad iktar gabel, veru wiehed ma jridx
ikollu xi intelligenza partikolari biex jizzewwed ghaliex
altrimenti z-zwieg ikun cirkoskritt ghal parti limitata tal-
umanita’ izda wiehef jithem ukoll li fis-so¢jeta’ taghna,
ghall-attrici kien naturali li thoss li jkun ahjar li missier
bintha tkun ukoll zewgha — ragunar li mhux dejjem anzi
kwazi gatt ma jrendi z-zwieg feli¢i ghaliex ikun bazat fuq
supposizzjoni zbaljata. Ghalhekk ai termini tas-subartikolu
(d) it-talba attrici hija gustifikata.

Ghal dawn il-mottivi |-Qorti tilga’ t-talba attrici u
tiddikjara null iz-zwieg bejn il-kontendenti kontrattat
fit-28 ta’ April, 2001. L-ispejjez ikunu bla taxxa.

Mogqgrija.

< Sentenza Finali >

